16.05.18.
Коми Республикаса Юралысь Сергей Гапликов юкӧ шогсӧ Печора районын вездеходкӧд неминуча вӧсна пӧгибнитӧмаяслӧн рӧдвужкӧд да матыссаяскӧд
Неминучаыс суис талун, май 16 лунӧ, Кӧжва посёлоксянь 20 километр сайын. Технологическӧй туй вылын, шор вуджігӧн, йи улӧ вӧйис «ГАЗ 71» ГТСМ гусеницаа транспортёр. Пытшкас вӧлі 9 морт. Кыкӧн вермисны петны вездеходысь.
8:40 транспортёр вӧян местаӧ медицина уджалысьяс да спасательяс лэбисны санавиацияса вертолётӧн. Доймалӧмаяс больничаӧ нуӧдӧмысь ӧткажитчисны. Медицина отсӧгсӧ сетісны места вылын.
“Юка шог гусеницаа транспортёр вӧйӧм вӧсна пӧгибнитӧмаяслӧн рӧдвужкӧд да матыссаяскӧд. Сӧмын кык морт вермис петны вездеходысь, сизимӧн кувсисны. Сиа пӧгибнитӧмаяслӧн рӧдвужлы да матыссаяслы унджык вын”, - пасйис Сергей Гапликов.
Республикаса Юралысь шыӧдчис инӧд видзан, дӧзьӧр нуӧдысь да следственнӧй органъясӧ, медым стӧча тӧдмавны, мый понда лои неминучаыс.
Россияса следственнӧй комитетлӧн Коми Республикаын следственнӧй веськӧдланінлӧн Печора карын следственнӧй юкӧн нуӧдӧ процессуальнӧй прӧверка. Лоӧмтор местаӧ воӧдчӧ Печора карлӧн следственнӧй юкӧнса следователь, местасӧ гӧгӧрбок видзӧдалӧны. Ӧні видлалӧны колана ёрд экспертизаяс индӧм йылысь юалӧм.
16.05.18. 
Сергей Гапликов выразил соболезнования семьям и близким погибших в результате ЧП с вездеходом в Печорском районе
Трагедия произошла сегодня утром, 16 мая, в 20 километрах от посёлка Кожва. На технологической дороге, проезжая ручей, провалился гусеничный транспортер ГТСМ «ГАЗ 71». В этот момент в салоне находилось 9 человек. Двоим из них в момент провала вездехода под лёд удалось выбраться на поверхность. 
В 8:40 на место происшествия вылетел вертолёт санавиации с бригадой медицинских работников и спасателей. Пострадавшие от госпитализации отказались, медицинская помощь оказана на месте.
«Выражаю глубочайшие и искренние соболезнования близким погибших сегодня в результате затопления гусеничного транспортера. Спастись удалось лишь двоим, жизнь семи человек трагически оборвалась. Желаю стойкости и мужества родным погибших», - отметил Сергей Гапликов.
Глава республики также обратился в следственные, правоохранительные и надзорные органы с просьбой разобраться в обстоятельствах происшедшего.
Следственным отделом по городу Печора СУ СК России по Республике Коми организована процессуальная проверка. На место происшествия выехал следователь следственного отдела по городу Печоре, проводится осмотр места происшествия. Решается вопрос о назначении необходимых судебных экспертиз.
